План за спроведување

на проценка на влијанието на регулативата

	Наслов на предлог законот:
	Предлог на Закон за услуги

	Министерство:
	Министерство за економија

	Лице за контакт/одговорно лице:
	Билјана Д. Стојановска, државен советник во Министерството за економија.

	Очекуван датум за усвојување на предлог законот:
	30.09.2013 година

	Поврзаност со ЕУ директиви
	Директива 2006/123/ЕЗ на Европскиот Парламент и на Советот за услугите на внатрешниот пазар, од 12 декември 2006 година 


	Дел 1: Почетна проценка на влијанието на регулативата и планирање на работата  

(Забелешка: овој дел е јавен и ќе се објави во Единствениот елетронски регистар на прописи) 


А. Почетна проценка на влијанието на регулативата

1.  Кои се главните проблеми?
Трговијата со услуги претставува значаен и се уште недоволно искористен извор за создавање на нови работни места што понатаму има влијание за развојот на целокупната економија на Република Македонија. Придонесот на трговијата со услуги во поттикнувањето на развојот на економијата е условено со проширувањето на услужните активности надвор од границите на земјите и нивното слободно движење. Интеграцијата на пазарот на услуги е отежната поради тоа што трговијата со услуги вообичаено е предмет на поголема регулаторна контрола и постоење на административни пречки за започнување на економска активност за вршење услужни дејности.

Истовремено во Националната програма за усогласување со законодавството на ЕУ, во делот на Поглавјето 03 – Право на основање и слобода на давање на услуги предвидено е продолжување на активностите за усогласување со Директивата за услуги на внатрешниот пазар на ЕУ 2006/123/ЕЗ  (Директива за услуги).  Со имплементација на Директивата за услуги ќе се обезбеди непречено движење на услугите преку следните елементи: отстранување на законските и административните ограничувања за вршење услужни дејности, воспоставување на едно место преку кое давателите на услуги можат да поднесат барања за неопходните постапки за дозволи по електронски пат, унапредување на соработката помеѓу регулаторите  од одделни земји и подобрување на квалитетот на услугите.
Со оглед на наведеното, утврдена е потреба за усогласување на регулативата во услужниот сектор со барањата на Директивата за услуги и донесување на хоризонтален рамковен закон за услуги. На предлог на Министерството за економија Владата на Република Македонија во 2009 година усвои Акциски план за усогласување со Директивата за услуги со кој се идентификувани недозволените барања за пристап и вршење на услужни дејности. Акцискиот план континуирано се реализира и ажурира согласно со предвидената динамика.

Имајќи ја предвид потребата за хоризонтален рамковен закон за услуги, Министерството за економија започна подготовка на текст на законот под работен наслов Предлог на Закон за услуги. При изработката на Годишната програма за работа на Владата на Република Македонија Предлогот е доставен под назив Предлог на Закон за услуги. 

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Со Предлог Законот за услуги како хоризонтален рамковен закон  ќе се овозможи транспонирање на општите правила од Директивата за услуги, се предвидува обврска посебните закони во услужниот сектор да се усогласат со општите правила и ќе се спречи воведувањето нови бариери при подготовка на нова регулатива во иднина во услужниот сектор. 
Со предложениот Закон се уредуваат општите начела и одредби за слободата на основање, постапките на одобрување и пристапот на пазарот на услуги на давателите на услуги во Република Македонија со кои се поедноставуваат административните постапки за пристап и вршење на услужни дејности. 

Предложените законски решенија ќе придонесат во поедноставување на административните постапки во услужниот сектор,  скратување на времето потребно за добивање на согласностите и се во функција на зголемена ефикасност на субјектите во оваа област. 

3. Кои се засегнатите страни кои ќе бидат вклучени во процесот на проценка на влијанието на регулативата?

Министерството за економија и членовите на Работната група за Поглавје 03 за усогласување со законодавството на ЕУ – Право на основање и слобода на давање на услуги. 
Б. Планирање на потребната работа за проценка на влијанието на регулативата
1. Кои информации и податоци се веќе достапни? 
Со цел да се обезбеди правилна имплементација на Директивата за услуги  беа консултирани одредени законски решенија од законодавствата на држави членки на ЕУ (Република Словенија, Република Хрватска, Бугарија и Данска) во функција на натамошно усогласување со најдобрите пракси во оваа област. Исто така се користеа и Извештаите на Европската комисија за имплементација на Директивата за услуги, како и Извештаи од одделни  земји членки на ЕУ за предизвиците во имплементација на Директивата за услуги.  

2. Кои дополнителни информации и податоци треба да се соберат?

Во оваа фаза  не се потребни дополнителни информации и податоци .

3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Иницијална проценка на влијанието на регулативата.

4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Процената на влијание на регулативата ќе биде извршена од страна на Министерството за економија како координатор на активностите за усогласување со законодавството на ЕУ во делот на Поглавје 03 – Право на основање и слобода на давање на услуги, во соработка со меѓуресорската Работна Група за Поглавје 03.
